Հիմնավորում

<< Բուսական աշխարհի օբյեկտների պահպանության և բնական պայմաններում վերարտադրության նպատակով դրանց օգտագործման կարգը սահմանելու մասին>> Հայաստանի Հանրապետության կառավարության որոշման ընդունման 

1. Ընթացիկ իրավիճակը և իրավական ակտի ընդունման անհրաժեշտությունը
<<Բուսական աշխարհի մասին>> (այսուհետ՝ Օրենք) Հայաստանի Հանրապետության օրենքի 5-րդ հոդվածից բխող <<Բուսական աշխարհի օբյեկտների պահպանության և բնական պայմաններում վերարտադրության նպատակով դրանց օգտագործման կարգը սահմանելու մասին>> ՀՀ կառավարության որոշման ընդունմամբ կկարգավորվի բուսական աշխարհի օբյեկտների, այդ թվում նաև Կարմիր գրքում գրանցված բույսերի և դրանց աճելավայրերի պահպանության կապակցությամբ առաջացող իրավահարաբերությունները: Որոշումը մշակելիս հաշվի են առնվել Բնության պահպանության միջազգային միության /IUCN/ կողմից մշակված համապատասխան ուղեցույցները:  

2.Առաջարկվող կարգավորման բնույթը 
Օրենքը սահմանում է Հայաստանի Հանրապետության պետական քաղաքականությունը բնական բուսական աշխարհի գիտականորեն հիմնավորված պահպանության, պաշտպանության, օգտագործման և վերարտադրության բնագավառում: Օրենքի 5-րդ հոդվածով սահմանված են նաև Հայաստանի Հանրապետության կառավարության լիազորությունները, մասնավորապես բուսական աշխարհի օբյեկտների պահպանության կարգի սահմանումը: Հաշվի առնելով երկրում վերջին տարիներին ընթացող տնտեսական զարգացումները, ներկայումս արդիական է դարձել՝ վերոնշյալ կարգի ընդունմամբ, պահպանության միջոցառումների իրականացման կարգավորմամբ նպաստել բուսական աշխարհի կայուն կառավարմանը: Առաջարկվող օրենսդրական կարգավորումը նպատակաուղղված է կանոնակարգելու Հայաստանի Հանրապետության բուսական աշխարհի օբյեկտների, այդ թվում Հայաստանի Հանրապետության բույսերի Կարմիր գրքում գրանցված տեսակների և դրանց աճելավայրերի պահպանությանն առնչվող խնդիրները:

3. Նախագծի մշակման գործընթացում ներգրավված ինստիտուտները և անձինք

ՀՀ բնապահպանության նախարարության աշխատակազմի կենսառեսուրսների կառավարման գործակալության և իրավաբանական վարչության աշխատակիցներ:

4.Ակնկալվող արդյունքը
Առաջարկվող օրենսդրական կարգավորումը կնպաստի Հայաստանի Հանրապետության բուսական աշխարհի համապարփակ պահպանությանը: 

Տեղեկանք
<< Բուսական աշխարհի օբյեկտների պահպանության և բնական պայմաններում վերարտադրության նպատակով դրանց օգտագործման կարգը սահմանելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
Հայաստանի Հանրապետության կառավարության <<Բուսական աշխարհի օբյեկտների պահպանության և բնական պայմաններում վերարտադրության նպատակով դրանց օգտագործման կարգը սահմանելու մասին>> որոշման նախագծի ընդունման կապակցությամբ այլ իրավական ակտերում փոփոխություն կատարելու և ընդունելու անհրաժեշտություն չկա: 

Տեղեկանք
<< Բուսական աշխարհի օբյեկտների պահպանության և բնական պայմաններում վերարտադրության նպատակով դրանց օգտագործման կարգը սահմանելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
<<Բուսական աշխարհի օբյեկտների պահպանության և բնական պայմաններում վերարտադրության նպատակնով դրանց օգտագործման կարգը սահմանելու մասին>> Հայաստանի Հանրապետության կառավա​րու​թյան որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացում և նվազեցում չի առաջանում: 
